
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1997 ԹՎԱԿԱՆԻ ՀՈՒԼԻՍԻ 31-Ի N314 ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
«Հայաստանի Հանրապետության կառավարության 1997 թվականի հուլիսի 31-ի N314 որոշումն ուժը կորցրած ճանաչելու մասին» ՀՀ կառավարության որոշման նախագծի ընդունումը պայմանավորված է «Հարկերի մասին» Հայաստանի Հանրապետության օրենքում փոփոխություններ և լրացում կատարելու մասին» 07.12.2011թ. ՀՕ-308-Ն օրենքի ընդունմամբ և բխում է «Իրավական ակտերի մասին» ՀՀ օրենքի 72-րդ հոդվածի 2-րդ մասի պահանջից:
2. Ընթացիկ իրավիճակը և խնդիրները 

ՀՀ կառավարության 31.07.1997թ. «Հայաստանի Հանրապետության տարածքում առաքվող կամ տրամադրվող կամ տեղափոխվող արտադրանքի, ապրանքների գրանցման (հաշվառման) մասին» N314 որոշումն ընդունվել է «Հարկերի մասին» ՀՀ օրենքի 28-րդ հոդվածին համապատասխան, որով նախատեսվում էր ձեռնարկատիրական գործունեության առարկաների գրանցման կարգը սահմանել ՀՀ կառավարության որոշմամբ: «Հարկերի մասին» Հայաստանի Հանրապետության օրենքում փոփոխություններ և լրացում կատարելու մասին» 07.12.2011թ. ՀՕ-308-Ն օրենքով «Հարկերի մասին» ՀՀ օրենքը լրացվել է N4 հավելվածով, որով սահմանվել է առաքվող կամ տեղափոխվող արտադրանքի, ապրանքների փաստաթղթավորման և գրանցման (հաշվառման) նոր կարգ, վերացնելով ՀՀ կառավարության որոշմամբ  գրանցման (հաշվառման) կարգ սահմանելու պահանջը: Միաժամանակ, ՀՀ կառավարության 31.07.1997թ. N314 որոշման դրույթները հակասում են «Հարկերի մասին» ՀՀ օրենքի N4 հավելվածին: «Իրավական ակտերի մասին» ՀՀ օրենքի 72-րդ հոդվածի 2-րդ մասին համապատասխան՝ եթե իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող իրավական ակտի պահանջներին, ապա իրավաստեղծ մարմինը պարտավոր է իր ընդունած իրավական ակտն ուժը կորցրած ճանաչելու մասին ընդունել իրավական ակտ` ավելի բարձր իրավաբանական ուժ ունեցող իրավական ակտերն ուժի մեջ մտնելու օրվանից հետո` երկու ամսվա ընթացքում, եթե այդ իրավական ակտով այլ ժամկետ նախատեսված չէ: Այս դեպքում հակասող իրավական ակտերն ուժը կորցրած են ճանաչվում ավելի բարձր իրավաբանական ուժ ունեցող իրավական ակտերն ուժի մեջ մտնելու պահից:

3. Տվյալ բնագավառում իրականացվող քաղաքականությունը


Առաքվող կամ տեղափոխվող արտադրանքի, ապրանքների գրանցման (հաշվառման) բնագավառում իրականացվող նոր քաղաքականությունը 2012թ. հունվարի 1-ից սահմանվել է «Հարկերի մասին» ՀՀ օրենքի 28-րդ հոդվածով և օրենքի N4 հավելվածով: 
4. Կարգավորման նպատակը և բնույթը

Նախագծով առաջարկվում է ուժը կորցրած ճանաչել ՀՀ կառավարության 1997 թվականի հուլիսի 31-ի N314 որոշումը:
5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ կառավարությանն առընթեր պետական եկամուտների կոմիտեի կողմից: 

6. Ակնկալվող արդյունքը

[image: image1.wmf]«Իրավական ակտերի մասին» ՀՀ օրենքի 72-րդ հոդվածի 2-րդ մասի պահանջի կատարում:

